
Sindicato de Traballadoras e Traballadores do Ensino de Galiza

Dende o STEG vimos propondo, ano tras ano, unha
serie de actividades para desenvolver ao longo do mes
de Xuño nas aulas por mor do 28 de Xuño, día do
Orgullo LGTB. Como este día cae fora do calendario
escolar do alumnado, propomos que sexa todo o mes
de xuño o marco temporal  no que abordar a homofobia
na nosa sociedade e no entorno educativo.

A campaña UN MES CONTRA A HOMOFOBIA: XUÑO
CON ORGULLO, conta con bibliografía e actividades
didácticas coas que visibilizar  as diferentes
sexualidades e concienciar da necesidade de respectar
ás diferentes realidades nas que se desenvolve a vida
das persoas na sociedade, e tamén  nos centros
educativos, xa que nestes aínda, segundo un recente
informe de investigación antropolóxica  desenvolvido
pola Comisión de Educación da COGAM  en
colaboración co Departamento de Antropoloxía Social
da UAM e titulado “Adolescencia e Sexualidades
Minoritarias”, se oculta ou silencia  a realidade das e
dos adolescentes LGTB.

A soidade, a marxinación, a vivencia da inxuria, o
insultoe a agresión – física e psicoloxía- son
experiencias comúns á maior parte das e dos
adolescentes lesbianas, gays, transexuais e bisexuais,
segundo este informe  no que tamén se resalta como
esta realidade choca cos avances que se deron cara
a igualdade legal  entre heterosexuais, homosexuais
e transexuais no Estado español.

Por outra banda, nos centros educativos tamén
convivimos coas fillas e fillos de familias homoparentais,
e como antes, podemos dicir, que a igualdade legal
entre homosexualidade e heterosexualidade non se
ten convertido en igualdade social.

A homofobia  ataca a calquera que sexa percibido
como disonante coas expectativas de xénero
maioritarias e, neste sentido, os roles da masculinidade
“tradicional”  seguirán a marcar unha fonda diferenza
de desenvolvemento afectivo entre rapazas e rapaces,
xerando unha fractura social preocupante.

Unha vez que constatamos que as e os adolescentes
LGTB,  comezan a autoaceptarse e a facerse
 visibles a idades máis temperás, temos que
resaltar a importancia de dar a coñecer a diversidade
afectiva e familiar que existe na sociedade dende a
Educación Infantil e Primaria, único xeito de que o
alumnado chegue á Secundaria sen problemas de
aceptación desa ou doutras diversidades.

Con esta finalidade temos que traballar as actitudes
e valores de respecto cara as persoas LGTB e, neste
sentido, os centros educativos teñen a responsabilidade
de xogar un papel protagonista.

Como afirma a psicóloga Ana Belén Gómez: “ A
homofobia pecha ás persoas en roles de xénero ríxidos
e estáticos que diminúen a creatividade e a capacidade
de expresión”.

Un mes contra  a homofobia: xuño con orgullo

Ese era o lema co que concorremos na xornada de loita do 1º de Maio o STEG, o Sindicato Ferroviario-Intersindical e o Sindicato de Xornalistas de Galiza. As nosas
reivindicacións, que como mulleres e homes, traballadoras e traballadores, deste século XXI recollimos nun Manifesto unitario, xiraban arredor de cinco eixes básicos: a creación
de emprego público; a defensa do emprego estable, digno e seguro; o control público da xestión dos servizos públicos; o aumento da capacidade adquisitiva das traballadoras
e dos traballadores; e a redución xeneralizada da xornada de traballo como estratexia para repartir o traballo existente e mellorar a calidade de vida das traballadoras e dos
traballadores. Evidentemente, esas non son todas as estratexias necesarias para saír da crise, pero propoñen unha alternativa clara fronte ás políticas neoliberais que a
provocaron: control democrático da economía, estabilidade laboral e fomento dos servizos públicos como garantía da democratización da sociedade.

Os tres sindicatos fixemos, e seguimos facendo, un chamado á unidade, a fin de contas todas as organizacións sindicais afirman ter un mesmo obxectivo: superar o modelo
capitalista. Velaí están, xa que logo, as proclamas para avanzar cara a un "novo modelo económico e social, que comprometa a soberanía do pobo galego e o socialismo do
século XXI", que difundiu a CIG. Con outras palabras, o Sindicato Nacional de CCOO, que de novo saíu á rúa coa UXT, afirmaba tamén "reclamar con firmeza unha nova
orde económica mundial, que sitúe as persoas en primeiro termo". O mesmo chamamento á superación do capitalismo, pulando unha "verdadeira resposta social que paralice
dunha vez por todas esta tolemia que é o capitalismo", era a reivindicación da CGT, que acudiu xunto coa CUT á manifestación do 1º de Maio para iniciar xuntas o camiño da
"acumulación de forzas sindicais, sociais, ecoloxistas, veciñais... de cara a unha Folga Xeral que poña no seu sitio aos culpábeis", segundo proclamaba a CUT.

Novo modelo económico, nova orde económica mundial... todas as organizacións sindicais reclaman o mesmo: a superación do actual modelo capitalista; agora, unha vez
recoñecida esa necesidade, cómpre materializar esa aspiración en loita unitaria, única estratexia posible para conquistar "esoutro mundo posible" alternativo que precisamos
para vivir.

1º de Maio:tecendo alternativas dende a unidade

A aplicación da circular suporía a drástica redución de
unidades nos centros do rural
A Consellaría de Educación, a través dunha circular
de instrucións, vén de comunicarlle á inspección
educativa os criterios que deben rexer nos
agrupamentos do alumnado para o vindeiro curso.

En dita circular dise que hai que agrupar nun único
grupo a todo o  alumnado dun ciclo cando o nº total
non sexa superior a 20. A medida afecta tanto a
Infantil como a Primaria.
Así mesmo agruparase nunha única unidade ao
alumnado de distintos ciclos cando o seu número
non sexa superior a 15.

Cómpre recordar que desde o 2002, gobernando
o PP e con Celso Currás como conselleiro, víñase
aplicando o criterio de non unir grupos dun mesmo
ciclo se a unidade resultante superaba os 16 (agora
aumentase a 20). Ademais, esta norma aplicábase
con certa flexibilidade, tendo en conta a evolución
do número de alumnado do centro, do profesorado
co que se contara, etc.

Esta medida, de aplicarse tal e como se está a
facer, vai supor unha drástica redución do numero
de unidades de moitos centros, especialmente no
rural. Como consecuencia, o número de profesorado
suprimido tamén vai ser importante e polo tanto un
bo número de profesorado interino quedará para
o vindeiro curso sen traballo.

Estamos pois ante unha medida meramente
economicista, de redución do número de
profesorado e que evidentemente terá repercusións
moi negativas na calidade do ensino.

Resulta rechamante que unha das primeiras
medidas tomada pola nova consellaría, incumpra
descaradamente o prometido no programa electoral
do PP. Hai que recordar que nel se dicía que “... a

redución das ratios
é unha demanda
c o n s t a n t e  d o
profesorado e dos
p a i s / n a i s . . .  O
PPdeG considera
prioritario avanzar
na redución do
número máximo de
alumnos por aula,
que debería ser de
15, especialmente
n a  e d u c a c i ó n
infant i l ” .  Pouco
tempo nos durou a
esperanza desa
promesa. Verdade é
que todo o mundo
coincide en que a
baixada do número
de alumnado por
aula redundaría nunha maior calidade, pero
desgraciadamente impera a redución de gastos, a
simple visión economicista sen darlle maior
importancia á educación, e unha vez máis, o
primeiro en sufrir as consecuencias destas políticas
é o ensino rural.

No mesmo programa electoral dise que o bipartito,
en 4 anos pechou máis de 60 unidades nos pobos
do rural, pois ben, o novo goberno en dous meses
vai  conseguir  mul t ip l icar  ese número.

Desde o STEG, estamos intentando, xunto coas
demais forzas sindicais, frear este ataque sen
precedentes ao ensino rural, pero queremos facer
tamén un chamamento a toda a comunidade
educativa, especialmente as nais e pais para que
se posicionen en contra deste ataque á calidade

Na mesa celebrada o venres 29 de maio,
conseguimos que a consellaría paralizara a
aplicación da circular pola que se establecían
uns novos criterios para os agrupamentos de
cursos e de ciclos.

O martes 9 de xuño, celebrarase unha Mesa
Sectorial na que se negociaran os criterios
que rexerán para o agrupamento de alumnado
de distintos cursos ou, excepcionalmente, de
distintos ciclos.

Para o STEG, os criterios que saian da
negociación, teñen que mellorar os que se
viñan aplicando desde o ano 2003. De non
ser así seguiremos mobilizándonos polo
mantemento da calidade do ensino e das
condicións sociolaborais do profesorado.

AGRUPAMENTO DE CURSOS E CICLOS

As organizacións sindicais conseguimos
paralizar a aplicación da circular

As consecuencias da circular
Segundo os datos que manexamos
actualmente no STEG, a aplicación literal
da circular suporía o seguinte descenso
de unidades e de profesorado:

Das provincias de A Coruña e Pontevedra,
a día de hoxe non temos os datos
definitivos.

LUGO
Unidades suprimidas - 75
Profesorado suprimido - 122

OURENSE
Unidades suprimidas - 41
Profesorado suprimido - 67



Artigo 23
1. A educación debe contribuír a fomentar la capacidade
de autoexpresión lingüística e cultural da comunidade
lingüística do territorio onde é impartida.

2. A educación debe contribuír ao mantemento e
desenvolvemento da lingua falada pola comunidade
lingüística do territorio onde é impartido.

3. A educación debe de estar sempre ao servizo da
diversidade lingüística e cultural, e das relacións
harmoniosas entre diferentes comunidades lingüísticas
de todo o mundo.

4. No marco dos principios anteriores, todo o mundo
ten dereito a aprender calquera lingua.

Artigo 24
Toda comunidade lingüística ten dereito a decidir cal
debe ser o grao de presenza da súa lingua, como
lingua vehicular e como obxecto de estudo, en todos
os niveis da educación dentro do seu territorio:
preescolar, primario, secundario, técnico e profesional,
universitario e formación de adultos.

Artigo 25
Toda comunidade lingüística ten dereito a dispor de
todos os recursos humanos e materiais necesarios
para conseguir o grao desexado de presenza da súa
lingua en todos os niveis da educación dentro do seu
territorio: ensinantes debidamente formados, métodos
pedagóxicos axeitados, manuais, financiación, locais
e equipos, medios tecnolóxicos tradicionais e
innovadores.

Artigo 26
Toda comunidade lingüística ten dereito a unha
educación que lles permita a todos os seus membros
adquirir o pleno dominio da súa propia lingua, coas
diversas capacidades relativas a tódolos ámbitos de
uso habituais, así como o mellor dominio posible de
calquera outra lingua que desexen coñecer.

Artigo 27
Toda comunidade lingüística ten dereito a unha
educación que lles permita aos seus membros o
coñecemento das linguas vinculadas á propia tradición
cultural, tales como as linguas literarias ou sagradas,
usadas antigamente como linguas habituais da propia
comunidade.

Artigo 28
Toda comunidade lingüísitca ten dereito a unha
educación que lle permita os seus membros adquirir
un coñecemento profundo do seu patrimonio cultural
(historia e xegrafía, literatura e outras manifestacións
da propia cultura), así como o máximo dominio posible
de calquera outra cultura que desexen coñecer.

Artigo 29
1. Toda persoa ten dereito a recibir a educación na
lingua propia do territorio onde reside.

2. Este dereito non exclúe o dereito de acceso ao
coñecemento oral e escrito de calquera lingua que lle
sirva de ferramenta de comunicación con outras
comunidades lingüísticas.

Artigo 30
A lingua e a cultura de cada comunidade lingüística
deben ser obxecto de estudo e de investigación a nivel
universitario.

Declaración
Universal dos
Dereitos Lingüísticos
Título Segundo
Réxime lingüístico xeral
Sección II
Educación

O Galego en gráficas

D e s d e   1 9 9 2  a t a  2 0 0 4  a s i s t i m o s
a  u n  d e s c e n s o  d o  u s o  d o  g a l e g o
c o m o  l i n g u a  i n i c i a l  a o  c o n t r a r i o
q u e  o c o r r e  c o  c a s t e l á n .
N o  2 0 0 4  u n  6 1 , 7 %  d a s / o s  f a l a n t e s
u s a  o  c a s t e l á n  c o m o  l i n g u a  i n i c i a l
f r o n t e  a o  3 4 , 7 %  q u e  u s a  o  g a l e g o

D e s d e  1 9 9 2  a t a  2 0 0 4  d e s c e n d e n
a s  p o r c e n t a x e s  d o  u s o  d o  g a l e g o
c o m o  l i n g u a  h a b i t u a l  a s c e n d e n d o
n e s e  m e s m o  p e r í o d o  á s  d o  u s o  d o
c a s t e l á n  c o m o  l i n g u a  h a b i t u a l .
N o  2 0 0 4  u n  6 1 , 1 %  d a s / o s  f a l a n t e s
u s a  o  c a s t e l á n  c o m o  l i n g u a  h a b i t u a l
f r o n t e  a o  3 8 , 4 %  q u e  u s a  o  g a l e g o
c o m o  l i n g u a  h a b i t u a l .

*  G r á f i c a s  e x t r a í d a s   d o  N E G  O p i n a
d e  a b r i l  d e  2 0 0 9  r e a l i z a d a s  c o n  d a t o s
d o  m a p a  s o c i o l i n g ü í s t i c o  d e  G a l i z a .

O Galego nas grandes cidades

sanidade, a xustiza, a empresa privada, os medios de
comunicación..., nos que a infrarrepresentación do
galego é ev idente,  amosando unha c lara
despreocupación pola desigualdade de condicións  que
din denunciar.

- Sobre as medidas de fomento do galego

Hai quen entende que as medidas de discriminación
positiva  a prol do galego son discriminatorias para o
castelán, como o feito de que se demande por parte
das institucións o emprego preferente do galego na
comunicación coa cidadanía. Quen así argumenta,
adoita confundir o principio de igualdade coa igualdade
de trato, independentemente das condicións de partida
de todas e cada unha das situacións que se estean a
analizar. Pretenden establecer leis que defenden como
neutrais, ignorando que tratar de xeito igual ao que parte
de condicións desiguais, é unha inxustiza encamiñada
a perpetuar a desigualdade. Quen confunde a xustiza
coa aritmética renuncia a facer unha análise rigorosa
da realidade, argumentando desde mundos ideais nos
que as persoas non están condicionadas por experiencias
anteriores, pola historia do país, polas súas vivencias,
polos prexuízos sociais que fan que o emprego do
galego sexa diglósico na nosa sociedade. A

subrepresentación do galego en todos os ámbitos da
esfera pública reflicte unha situación de desigualdade
que é obriga dos poderes públicos afrontar. Esta
desigualdade social, consecuencia do desprestixio do
galego, impide a escolla  libre dunha lingua ou outra,
favorecendo claramente ao castelán.

O artigo 9.2 da Constitución Española establece ,  desde
o principio de liberdade e igualdade, que  “corresponde
aos poderes públicos promover as condicións para
que a liberdade e a igualdade do individuo e dos
grupos nos que se integra sexan reais e efectivas;
remover os atrancos que impidan ou dificulten a
súa plenitude e facilitar a participación de toda
cidadanía na vida política, económica, cultural e
social.”

É obriga, xa que logo, dos poderes públicos, establecer
medidas de discriminación positiva a prol do galego,
que serán, como todas as medidas deste tipo, de carácter
temporal, ata que a consideración social do galego e a
competencia lingüística da cidadanía en galego e en
castelán sexan iguais, e podan, deste xeito, escoller en
igualdade de condicións entre unha lingua e outra,
condición indispensable para podermos falar de liberdade
real.

FALÁNDOO ENTÉNDESE A XENTE
Tendo en conta todo o escoitado e lido recentemente
sobre o galego, especialmente da súa situación no
ensino, sería ambicioso de máis tentarmos pola nosa
parte respostar polo miúdo nestas liñas a todas e cada
unha das afirmacións que a forza de seren reiteradas,
semellan ter acadado a categoría de verdades evidentes.
Porén, desde o STEG queremos interpelar algunhas
das ideas máis repetidas para promover unha reflexión
crítica respecto ás mesmas, consecuente coa  nosa
responsabilidade como docentes.

-  Sobre o dereito das nais e dos pais  a escoller a
lingua de escolarización…ou sobre a liberdade
individual...

A pesares de ser unha conquista histórica moi  recente,
non hai disenso social ao respecto: hai dereitos que son
da infancia, por riba da opinión dos proxenitores. Ante
a liberdade de nais e pais, está a liberdade das e dos
menores, que é en grande medida unha liberdade en
proxecto para á súa vida de adulto. Temos a obriga
moral, como sociedade, de dotar de cantas máis
ferramentas posibles ás e aos menores para que poidan
escoller libremente de maiores que tipo de vida queren
vivir. Isto supón que temos que darlle unha visión ampla,
plural, variada... do mundo, en todos os aspectos da
vida. A liberdade, exercida desde o descoñecemento,
o prexuízo, o adoutrinamento, as visións parciais, non
é liberdade real. Negarlle a aprendizaxe do galego en
igualdade de condicións que o castelán, é privar aos
menores da posibilidade de escoller libremente, na súa
vida adulta, que lingua desexan empregar en cada
momento. Dificilmente poderán falar a que non coñezan
ben.  É moi importante insistir na necesidade de
condicións obxectivas para vivir libremente, para poder
escoller, para exercer os nosos dereitos. Na actualidade,
callou a idea de que os dereitos téñense se algunha lei
chos recoñece. Un dos retos democráticos para  o século
XXI, cando xa temos leis que dá gusto lelas (e que
custou tanto logralas), é conseguir que a medida dun
dereito sexa a posibilidade real de exercelo para todo
o mundo, non só que che recoñezan que o podes facer.
Para poder falar en galego, hai que coñecelo, hai que
ter o dereito a unha escolarización en galego e a unha
sociedade normalizada lingüisticamente en todos os
ámbitos da vida pública. Ningunha sociedade pode
reivindicar o dereito ao descoñecemento da súa lingua,
e moito menos o dereito ás nais e aos pais a decidilo
para ás súas fillas e aos seus fillos.

Alén diso, entendemos que desde certos sectores
estase a facer un uso paradoxal do principio democrático
da liberdade individual, mesturando os ámbitos de
decisión pública e privada a  conveniencia: aplícase ao
tema da lingua de escolarización, pero non aos contidos
das  materias do currículo; deféndese a permanencia
da relixión na escola, cando desde o STEG entendemos
que non é o estado quen deba garantir a súa
aprendizaxe...

 Temos dereito, toda a sociedade galega ten dereito, a
decidir que lingua se fala e se ensina nas escolas, que
lingua se ensina ás novas xeracións. De igual xeito que
o esforzo de educar ás novas xeracións se asume
colectivamente, o ensino en galego debe ser asumido
por toda a sociedade, non por nais e pais individualmente.

- Sobre aquilo de que “están impoñendo o galego”

A idea do novo goberno de preguntar a nais e pais
semella ir  pola vía de visibilizar un aparente rexeitamento
do galego, construído sobre a falsa disxuntiva de  “escolle
unha ou outra”, ao servizo de demostrar a súa tese
electoral de que o galego “se estaba a impor”.

Se por impor entendemos que o galego está a desprazar
ao castelán nalgún ámbito, e polo tanto o uso e a
competencia lingüística en castelán corren perigo, só
podemos negar a maior. Todos os informes e máis a
realidade vivida día a día, desmenten esta teima. (Manía
persecutoria, ten quen realmente  pense que isto está
a acontecer.)

Se por impor entendemos que alguén que estude en
Galiza non quere estudar galego ou en galego pero ten
que facelo... entón estase a impor o galego igual que
se impón o castelán. E, como xa vimos dicindo, a escola
é o lugar da posibilidade de realización dos dereitos,

polo tanto é o instrumento imprescindíbel para a
adquisición (non imposición) dos contidos formativos
precisos, nos que se inclúen os lingüísticos.
Vivir en comunidade significa unha chea de obrigas, a
asunción de moitísimo normas que son o  marco que
garante o exercicio dos dereitos de todas as persoas
desa comunidade: o meu dereito a expresarme en
galego supón a   necesidade para outras de coñecelo,
e polo tanto, de estudalo.

Converter calquera obriga resultante de vivir en sociedade
nunha imposición, levaríanos a tirar pola borda logros
coma a “obriga”  de ter vacacións nos contratos laborais,
a obrigatoriedade  da ESO, as 6 semanas obrigatorias
do permiso maternal, etc, etc.

-  Sobre se “os rapaces galegofalantes non saben
falar castelán”

 Mesturar as  linguas é un fenómeno común en calquera
menor que sexa socializado en máis dunha, máis aínda
cando son próximas como é no noso caso. Esta situación,
evidente nos máis cativos, resólvese cos anos, quedando
coa riqueza do plurilingüismo, algo case imposible de
acadar na vida adulta. Hai que comentar que non se
debe confundir a incomodidade ou as resistencias a
cambiar de lingua en determinados contextos, co
descoñecemento. ( Se calquera de nós falase inglés
coma fala castelán calquera alumna/o galegofalante,
presumiriamos de  bilingües!!). A fin e ao cabo, a lingua
non se aprende só na escola, e é imposíbel subtraerse
á castelanización de toda a sociedade galega. Máis
aínda, podemos afirmar que, hoxe por hoxe en Galiza,
só teñen posibilidades de seren bilingües aquelas nenas
e aqueles nenos que teñen o galego como lingua
materna. De aí  a necesidade das medidas de promoción
do uso do galego na escola co obxectivo de inverter o
seu desuso na sociedade.  E aínda así, a deficiente
escolarización en galego fai que nin sequera este punto
de partida (ser galego falante) garanta que o dominio
do galego chegue a ser tan sequera igual ao do castelán.

-  Sobre a utilidade do galego

O debate sobre a utilidade do galego só ten sentido no
medio dunha sociedade, como mínimo “disfuncional”
na relación coa lingua propia. O sueco, o danés, o
húngaro, o holandés... son linguas que non serven
precisamente para viaxar, pero non por iso se dá un
proceso de substitución destas linguas polo,poñamos
por caso, o inglés. Ao seren sociedades normalizadas
lingüisticamente, unha sueca ou un danés, nin se
cuestionan falarlle en sueco ou danés  ás súas crianzas,
por ben que falen inglés; en Galiza deuse e séguese a
dar un fenómeno de substitución do galego polo castelán
que non ten nada que ver coa “utilidade” da lingua,
senón coa valoración social do galego. Por suposto,
chegados a este argumento, temos que reivindicar a
lusofonía como fonte de cultura que permite achegarnos
a centos de millóns de persoas, e que nos dan acceso
a aqueles recursos culturais que Galiza, polo seu
desenvolvemento económico, semella estar moi lonxe
de ser quen de producir. E tamén temos que lembrar
aquilo de “eu fáloa porque si, porque me gusta, porque
me peta e quero e dáme a gaña”

-  O galego únenos...

En contra da impresión que transmiten algún medios
de comunicación, sobre a existencia de conflito lingüístico
nas aulas, na rúa, ou no conxunto da sociedade, o día
a día demóstranos que a cobertura mediática que se lle
deu ao único colectivo que mantén estas teses non
reflicte a realidade do país. Abonda con pensarmos en
todas as asociacións que levan anos pulando pola
defensa do noso idioma, especialmente no ensino que
apenas teñen proxección mediática malia representaren
a sectores moito máis amplos da sociedade. Facer da
lingua unha arma política ou unha fonte de enfrontamento
na sociedade galega é unha grave irresponsabilidade
que non debe ser tolerada, a risco de sementarmos
ventos que se leven por diante os  principios da
convivencia democrática.

Desde o STEG queremos denunciar o emprego
fraudulento de principios como o bilingüismo por parte
de colectivos que non fan absolutamente ningunha
reivindicación a prol do galego en ámbitos como a

En conclusión, para este equipo, cómpre avanzar nun
proceso de normalización transversal e algo fallou porque
non se incrementou o número de falantes con todos os
esforzos comprometidos.

En todo momento se aferraron á unha defensa pechada
do trilingüísmo, non querendo aceptar a realidade social,
que mostra que o galego segue a estar en inferioridade
fronte ao castelán e retrocede en número de falantes e
na transmisión xeracional, polo que cómpren políticas
activas de promoción e protección debido a que non
partimos de dúas linguas en igualdade de condicións.
O conselleiro, ademais, defendeu o argumento da
liberdade e do compromiso individual, que se podería
resumir con esta frase: ‘a todos nos gustaría que se
falase máis galego na rúa, pero de motu
propio,favorecendo que a xente actúe con liberdade’
(adaptada).

Ao mesmo tempo, ao falar de trilingüísmo xurdiu a
pregunta obvia: haberá que modificar os catálogos? Ao
que respondeu que se levaría todo á Mesa.

-   Segue en estudo a segregación por razón de lingua?

A resposta foi tallante: nunca falamos de segregación.
Cando presentemos o decreto se nos poderá acusar de
segregacionistas se o somos, polo de agora non o acepta.
O conselleiro, con todo, afirmou que os pais teñen dereito
a opinar, e que no tema da segregación parten dun papel
en branco (comentou; mesmo, que se deran casos de
segregación co goberno anterior –referíase á inmersión
lingüística-, e ninguén dixera nada). Insistiu en que parte
dun papel en branco e que haberá que buscar o
consenso.

O Conselleiro non quixo afirmar que non se camiñaría
cara a segregación por que non había cartos para facelo
No tocante á consulta a nais e pais e ao argumento da
liberdade, mostrámoslle antes as nosas opinións:
primeiro, o sistema educativo é de toda a sociedade e
non só de nais  e pais; segundo, para nós non é
necesaria, xa que poderiamos consultar outras cousas,
como a propia obrigatoriedade do Ensino..., ademais
hai estudos sociolingüísticos abondo, e de calidade,
para afrontar a política lingüística. No caso de que
seguisen mostrándose favorables á realización da
enquisa, queríamos saber se sería realizada por técnicos,
que se preguntaría, que efectos tería e se sería pública.

A este respecto, o Conselleiro contestou que non tiñan
nada previsto, que para iso estaba o Secretario Xeral
de Política Lingüística, quen no seu momento formulará
as cuestións.

ENTREVISTA CO CONSELLEIRO DE EDUCACIÓN E O.U.

 O martes 26 de maio de 2009 tres representantes do
STEG reunímonos co Conselleiro de Educación e
Ordenación Universitaria, Jesús Vázquez Abad, a quen
acompañaban o Secretario Xeral, José Luís Vázquez
Fernández, e o Director Xeral de Centros e Recursos
Humanos, José Manuel Pinal Rodríguez.

Na entrevista, que durou máis de tres horas nun ton
dialogante, tratáronse os temas educativos de maior
actualidade e importancia, en función das actuacións e
declaracións do novo goberno; fíxose unha análise
detallada dos compromisos asumidos durante a campaña
electoral polo PP, para demandar o cumprimento das
promesas que consideramos positivas con respecto ao
ensino público; finalmente, formuláronse unha serie de
preguntas relacionadas cos aspectos negativos ou
omitidos no seu programa electoral, pero que
consideramos necesar ias,  para o correcto
desenvolvemento do ensino público.

1. TEMAS DE ACTUALIDADE

Durante a campaña electoral e durante as semanas que
precederon á toma de posesión do novo goberno,
sucedéronse unha serie de declaracións de intencións
que comezan a concretar coa súa práctica gobernativa,
que nos parecía urxente abordar prioritariamente. Por
esa razón, comezamos a entrevista falando da Circular
que regula os agrupamentos en EI e EP, dos concertos
educat ivos e da normal ización l ingüíst ica.

1.1. Circular que regula os agrupamentos en
educación infanti l  e educación primaria.

O STEG solicita a retirada desta circular por entender
que non se pode xogar desta maneira coa calidade do
ensino público galego, sobre todo, (entendo que) co
ensino rural, que será o máis afectado. Dende o STEG
consideramos que con esta medida, a Consellaría só
ten en conta criterios economicistas, e non valora
suficientemente as consecuencias na redución na
calidade do ensino, nin as súas consecuencias
sociolaborais.

Estamos falando da perda de numerosas unidades de
infantil e primaria (arredor de 200) e dun número
importante de profesorado que perde o seu posto de
traballo, e un número maior, que verá afectadas
negativamente as súas condicións sociolaborais. (arredor
de 300).

Así mesmo, dende o STEG entendemos que non se
poden modificar as condicións sociolaborais do
profesorado sen cumprir coa obriga legal de negocialo
na mesa sectorial, anunciamos que de non ser así,
emprenderiamos as accións legais oportunas. Ademais,
de continuar coa súa intención, iniciaremos mobilizacións
nas que trataremos de implicar a toda a comunidade
educativa.

Comunicámoslle, tamén, que ante este ataque á Escola
Pública, moitas equipas directivas están dispostas a
dimitir en bloque.

Finalmente, desde o STEG esiximos unha mesa de
negociación co obxectivo de mellorar as ratios en xeral
con especial atención ás aulas mixtas, denunciando que
a iniciativa unilateral da Consellaría, incumpre o programa
electoral co que se presentaron ás eleccións. Desde o
STEG cualificamos de irresponsábel esta medida
unilateral, que non repara nas consecuencias: menor
calidade do ensino, aumento da brecha educativa entre
o rural e o urbano, profesorado que perde o seu posto
de traballo, vacantes do CXT que xa non existen, persoas
que antes de tomar posesión van estar suprimidas...

Logo desta exposición de argumentos, interveu o
Conselleiro, quen negou rotundamente que tivesen
previsto pechar 200 centros; na súa primeira intervención
afirmou non saber se se ían a pechar 1, 2 ou 5 unidades,
nunca 200, insistindo que cada caso sería analizado e
estudado individualmente. Tamén da súa intervención,

así como da que realizou José Manuel Pinal,
desprendíase que esa circular, era un documento de
traballo interno, entre a Consellaría e a Inspección.
Animado a rectificar, se as intencións eran esas, e a
retirar a Circular, afirmou que non tiña porque pedir
desculpas, nin tranquilizar ao profesorado pola alarma
creada, porque non era un documento dirixido aos
centros; de todos os xeitos, insistiu en que era unha
Orde interna e que cada caso sería estudado
individualmente atendendo aos rateos.

Ante esta declaración de intencións, na que se ofrecía
a analizar cada caso individualmente e dentro dos cauces
normais de relación cos sindicatos, preguntóuselle para
cando ía ser esta negociación, ao que contestou que
non había prazos, pero insistiu en que se levará o
catálogo á Mesa Sectorial.

Non obstante, en ningún momento confirmou que se
mantería un rateo reducido e en varias ocasións, aludiu
á necesidade de ser realistas en cuestións económicas,
polo que podemos entender, que o criterio que subxace
á Circular, é economicista e non pedagóxico.

1.2. Concertos educativos.

Logo de mostarlle o noso sinal de identidade, como
sindicato que defende o ensino público, e de explicarlle
a nosa traxectoria na denuncia dos concertos educativos,
queríamos  coñecer a política que este goberno vai ter
co tema dos concertos educativos. Por esa razón,
preguntámoslle se ten intención de aumentar o número
de concertos?, Vaise concertar ensino non obrigatorio?

Así mesmo, mostramos especial interese en saber como
e cando se resolverá a resolución definitiva dos centros
que segregan por sexo? , tamén, anticipándonos á
resposta, comunicámoslle que entendíamos que non se
modificará a resolución provisional xa publicada, debido
a que, nunha entrevista mantida por representantes do
STEG con Manuela Besteiro, responsábel parlamentaria
de educación do PP na anterior lexislatura, se nos
comunicara que o PP defendía a educación mixta.

Na súa primeira intervención o Conselleiro informounos
de que a resolución provisional á que faciamos referencia
en relación aos concertos cos centros do Opus está en
mans da asesoría xurídica central, que está a avaliar o
proceso no seu conxunto debido a que consideraba que
non se actuara ben, mostrando interese en non tratar
máis a cuestión, polo que pasou a centrar a na
posibilidade de aumentar o número de concertos. Sobre
esta cuestión, afirmou que aumentar os concertos era
cuestión de diñeiro, polo non hai moitas opcións de
aumentar o número de concertos actuais, aínda  que
non manifestou un compromiso político real co ensino
público, senón, que só se trataba dunha cuestión de
cartos.

Volvendo ao tema da segregación, intentamos coñecer
a posición do goberno, pois considerabamos que non
era unha cuestión de procedementos administrativos
senón de principios ideolóxicos; neste sentido, o
conselleiro afirmou rotundamente que os pais teñen
dereito a elixir a educación que lles queren dar aos seus
fillos, polo que a  Administración apoiará todas as opcións,
aínda que o seu primeiro compromiso é o ensino público.
Afirmou, tamén, que cómpre tender cara a un modelo
mixto no que o obxectivo é a calidade do ensino.

Con todo, despois de afirmar que había informes que
falan favorablemente a prol da seguregación, seguimos
a esperar unha resposta do conselleiro á pregunta de
se é “legal financiar con fondos públicos a segregación?

1.3. A lingua galega no ensino

Con respecto a esta cuestión, desde o STEG puxemos
de manifesto a nosa oposición a medidas que supoñan
unha involución no uso e promoción da lingua galega,
a lingua propia de Galiza segundo o Estatuto. Neste
sentido, comunicámoslle que de acordo coas declaracións

realizadas ate o de agora polo Presidente e outros
membros do goberno, semella que a política educativa
en materia de lingua pode supor un retroceso na
protección actual do galego. Estamos nun momento
histórico: o primeiro goberno galego que en lugar de
ampliar a protección da lingua dá pasos atrás. Neste
sentido desde o STEG pedimos unha reflexión sobre
este tema e a percura dun verdadeiro consenso e diálogo
con todos os axentes sociais, lembrándolle, de todos os
xeitos, que na comunidade educativa existía unha paz
lingüística ( a pesar da perda continuada de galego
falantes) , afirmando que o conflito se creara dende
grupos moi minoritarios. Neste sentido anunciamos a
nosa oposición ás medidas anunciadas como a
segregación ou unha enquisa ás nais e pais.

Realizamos as seguintes preguntas:

-   De existir un conflito lingüístico nos centros terían
que terse aberto expedientes, ¿cantos expedientes
existen por conflitos lingüísticos?

Ningún, aínda que quixeron relativizar esa falta de
expedientes argumentando que non sempre se abren
expedientes.

-   Que entenden cando invocan a palabra consenso?
Porque non partir, como lle demandan,por exemplo, do
Plano de Normalización?

A respecto do Plan, o Conselleiro afirmou que hai
cuestións no Plan que se poden asumir e recoller, polo
que pode ser un bo punto de partida para concretar as
“boas ideas” recollidas nel, non en van, as leis deben
estar sometidas a un debate constante que as fagan
evolucionar.

Con esa afirmación quería xustificar o feito de que aínda
que ese Plan fora aprobado por unanimidade, como o
propio Conselleiro afirmou, teñen a lexitimidade suficiente
para modificalo e adaptalo ao novo modelo lingüístico
que demanda a sociedade: o trilingüísmo. Neste sentido,
en palabras do Conselleiro, o modelo cara ao que hai
que ir é un que garanta que “ao acabar cada ciclo o
alumnado teña a competencia requerida en cada lingua”
(galego, castelán e inglés), o que requerirá un gran
esforzo para acadar as competencias necesarias en
inglés.

A valoración que eles fan do proceso de normalización
é a seguinte: primeira, dende 1983 incrementou o uso
do galego nas aulas, o que non foi acompañado do
incremento do número de falantes, polo que algo fallou;
segunda, o decreto non foi positivo, pois xerou moito
mal; terceira, cómpre revisar o Plan para recoller só as
ideas positivas. Pola súa parte, a partir dese diagnóstico,
o Conselleiro manifestou o seu “compromiso co galego”.

Noutro momento da entrevista, afirmou que estaban
abertos a recibir borradores doutras organización políticas
(citou o PSOE e o BNG), sindicais e sociais (citou a
MNL), que serán atentedidos e lidos... pero sempre que
se axeiten ao modelo que eles defenden (o trilingüísmo),
que é o que demanda a sociedade. Neste sentido,
afirmou que eles tamén están a elaborar a súa proposta,
que estará en 3 ou 4 semanas (xuño) e que a súa
intención é que sexa un decreto para 12, 15 ou 16 anos.

O STEG CUALIFICA A ENTREVISTA CO CONSELLEIRO E A SÚA EQUIPA,
DE DIALOGANTE, MAIS DE IMPERMEÁBEL ÁS PROPOSTAS DO STEG.
Emprega constantemente o argumento da crise económica, para non cumprir ou demorar no tempo, as
promesas electorais.

Resumindo:

C o n c e r t o s  E d u c a t i v o s

- A Resolución Provisional sobre a supresión
dos concertos aos centros do Opus, está en
mans da asesoría xurídica.

- Non hai resposta a si é legal financiar con
fondos públicos a segregación.

- Non se aumentará o número de concertos
por cuestións económicas, non por compromiso
co ensino  público.

O Galego no Ensino

-  Mal ia a unanimidade do Plan de
Normalización, afirma ter a lexitimidade para
modificalo e adptalo ao trilingüismo.

- Abertos a recibir borradores doutras
organizacións políticas, sindicais e sociais,
atendéndoos e léndoos sempre que se axeiten
ao modelo de trilingüismo.

- "Nunca falamos de segregación. Cando
presentemos o Decreto se nos poderá acusar
de segregacionistas se o somos" di o
conselleiro.

- Consulta ás/aos nais/pais non teñen nada
previsto sobre quen realizaría a enquisa, que
se preguntaría, que efectos tería e si sería
pública.

O Programa Electoral

Sobre os aspectos recollidos

-  Roc: Aprobalo no vindeiro curso.

-  Infantil 0-3 a cargo de educación:
Constitución dunha comisión de traspaso de
benestar a educación.

-  Escola rural : O futuro dependerá dos cartos
dispoñibles.

-  Plan de Formación do Profesorado: Toma
nota da formación en aulas multiniveis.
Potenciarase a formación do profesorado como

unha obriga para mellorar a docencia.

-  Maxisterio: "as universidades que non fixeron
os deberes non poden lastrar ás que si, onde
non haxa un master substitutivo do CAP, que
se faga pola UNED".

-  Persoal de administración e servizos nos
centros de E.I. e de E. P. :  Intención de dotalos
neste aspecto cando o financiamento o permita.
Non hai compromiso de prazos.

- Orientación: O Decreto non é válido, non
teñen previsto un modelo propio de orientación.
Abertos ao diálogo.

-  Infantil:  Levaran á Mesa un novo Decreto
de infantil. Se está a traballar sobre o que está
feito.

-  Traballadoras/es sociais nos centros:
Tentaran que estean presentes  nesta
lexislatura, será necesario un gran esforzo
económico.

-  TICs: En espera de novidades do Ministerio.
Precísanse máis medidas que ordenadores
portátiles
- Redución da xornada a maiores de 55 anos:
Sen prazos.

- Catalogación enfermidades profesionais:
Outros problemas urxentes como dignificación
función docente, abandono, fracaso escolar...
As medidas máis importantes non serán nesta
lexislatura.

- Incremento gratificación xubilación
anticipada e retribucións: Partidario de estar
na media. Non se sabe nin  canto, nin cando.

- Creación de Escolas de Nais/Pais: Partidario
de  achegalos á escola, implicalos na formación
e na vida dos centros, pero sen concreta nada.

Aspectos Negativos ou NON
Recollidos

 -  Xest ión Comedores:  Demanda
comprensible, pero insistindo no compromiso
de austeridade.
 Revisión e adaptación dos menús segundo as

necesidades do alumnado. Xestión dos
comedores en mans da Consellaría. Xestión
dos menús ás veces máis económico e con
máis garantías ao externalizalos a empresas
de catering.

- Convivencia Escolar: Desviación do tema
cara aspectos xenéricos, dignificación docente,
premiar esforzo individual e mudar disciplina
dentro da aula... Menciónase a función a
desenvover polas/os traballadoras/es sociais.

- Redución fracaso escolar: Relacionao coa
atención á diversidade. Partidario dunha
atención individualizada e atendendo a
colectividades específicas. Debe tratarse dentro
do horario escolar segundo un plan homoxéneo
e integrado.

- Xornada reducida en xuño e setembro: Para
este curso non. Estudarase a proposta para o
vindeiro curso.
- Negociación acordo estabilidade profesorado
interino: Valoración positiva pero sen
comprometerse a abrir unha mesa de
negociación da estabilidade do profesorado
interino de momento, pero deixando aberta a
posibilidade de volver a tratar o tema máis
adiante.

- Reforma currículo bacharelato:  A espera
dunha  nova reforma ministerial. O SX non se
amosa partidario de modificar neste momento
ningunhas das optativas.

- Xuntas de Persoal:  Nomeamento dos
interlocutores territoriais cando rematen a
estrutura orgánica. Dende o día do nomeamento
haberá unha Orde clara de xestión dirixida ás
secretarias eaos secretarios.

- Programa Preescolar na casa: O SX entende
que na medida en que as crianzas, que se
benefician do programa, se incorporen nos
centros educativos, este se pode ir
desmantelando. Dende o STEG insistimos na
conveniencia do programa,  amosando a súa
predisposición a falar do tema.

- Funcionamento da Mesa Sectorial: Seguira
a ser unha mesa de negociación, non
desbotando unha rev is ión  do  seu
funcionamento.

predisposición a falar o tema.

Funcionamento da mesa sectorial

Dende o STEG mostrámoslle a nosa preocupación ante

unha posible perda de contido negociador da mesa, polo
que esiximos o cumprimento do seu cometido negociador
e que sexa respectada polo actual goberno.

O Conselleiro afirmou que a mesa seguiría a ser unha

mesa de negociación, o que non  quere dicir que non
haxa que revisar o seu funcionamento.

2. ANÁLISE DO PROGRAMA ELECTORAL

2.1. ASPECTOS POSITIVOS DOS QUE DEMANDAMOS
O SEU CUMPRIMENTO

ROC

A súa intención é aprobar un novo ROC
Prazos: o vindeiro curso

Rateos a 15 alumnas/os en infantil

Remitiron ao ROC e ao que falaramos sobre a circular;
intentarán mellorar todo. Estudaranse casos
individualmente.  De igual maneira tratarán o tema das
ratios en primaria e secundaria.

Infantil 0 - 3 a cargo de Educación
Que modelo teñen pensado? Cando se fará? Como
afectará ao persoal laboral das galescolas?

Contestaron globalmente a esas tres preguntas.
Anunciaron a constitución dunha comisión de traspaso
de benestar a educación, pois teñen previsión de que
a educación infantil nesa idade estea tamén en educación.
Intentarán facer as cousas o mellor posible, aínda que
non poden avanzar un modelo de xestión debido a que
non contan con todos os datos e saben que hai moitas
variables. Como noutras ocasións, afirmaron que
intentarán facelo o mellor posible.

Escola rural

Dende o STEG informámoslle de que demandamos un
plan de potenciación da escola rural que remate co
peche de unidades.

O SX mostrou coñecer a realidade do éxodo rural galego,
que está a producir unha transferencia de poboación
dende as aldeas cara as cabeceiras comarcais, que se
está a desprazar cara as capitais provinciais e dende
alí cara a costa. O Conselleiro afirmou que o necesario
era abordar o tema de xeito transversal, que o problema
do mundo rural non se limita a potenciar a escola rural.
Porén, o futuro do rural dependerá dos cartos dispoñibles.

Plan de formación do profesorado

Dende o STEG defendemos que cumpre potenciar a
formación, en especial a formación en lingua galega e
en coeducación; neste ámbito, suxerímoslle que nos
parecía interesante e pedagóxico potenciar a formación
específica para as escolas rurais, ofertando cursos
específicos orientados a educar pedagoxicamente en
aulas multiniveis.

O Conselleiro tomou nota da formación en aulas
multiniveis. Nos outros aspectos falou vagamente de
potenciar a formación do profesorado como unha obriga
para mellorar a docencia.

Maxisterio

Neste punto quixemos coñecer que medidas teñen
pensado desenvolver con respecto ao CAP e o novo
Master substitutivo, ás novas titulacións (mencións vs
especialidades) e se ían crear unha área específica de
escola rural.

Neste punto o Conselleiro remitiu á autonomía
universitaria, á cuestión da financiación e ás ordes
ministeriais –que neste sentido son tallantes, “as
universidades que non fixeron os deberes non poden
lastrar ás que si, onde non haxa máster substitutivo, que
se faga pola UNED”-, sen pronunciarse en ningún dos
tres aspectos.

Dotación de persoal de administración e servizos
nos centros de infantil e primaria

Anunciou que sendo un compromiso electoral, a súa
intención é dotar aos centros de PAS, aínda que insistiu
en que era un tema que requería financiación e, xa que
logo, ían priorizar. Tampouco se comprometeu en dar
prazos.

Orientación

Preguntámoslle polo seu modelo de orientación, como
se ía a desenvolver, se ía afectar a todos os centros
educativos e en que prazos. Explicámoslle que dende
o STEG consideramos urxente e necesario elaborar un
modelo propio de orientación, que poña fin a tanto caos

lexislativo (orde, circulares...), e aborde a orientación
cun enfoque global. En relación co Decreto de atención
á diversidade do goberno anterior mostrámoslle o noso
máis profundo rexeitamento e indicámoslle que fixeramos
unha emenda á totalidade razoada e argumentada da
que non obtivemos resposta. Demandamos tamén un
ha mesa específica de orientación.

Coincidiron conosco en que o Decreto non era válido e
aínda que non tiñan previsto un modelo propio de
orientación están abertos ao diálogo.

Infantil

Anunciou que levarán á mesa un novo decreto de infantil,
que esa é a súa prioridade nestes momentos, polo que
están traballando sobre o que está feito para non ter
que comezar de novo toda a tramitación.

Potenciar a figura da traballadora ou do traballador
social

Durante esta lexislatura estarán presentes en todos os
centros. Con todo, cómpre sinalar que será necesario
un gran esforzo económico.

Novas tecnoloxías

Están á espera das novidades que veñan do Ministerio
dentro do Pacto pola Educación que anunciaba estes
días o Ministro. A postura do Conselleiro é que son
necesarias máis medidas que os ordenadores portátiles.

Redución da xornada maiores de 55 anos

Non hai prazos, a situación económica é grave e a
administración vai tardar en ter cartos. Non concretou
máis.

Catalogación das enfermidades profesionais
docentes

O Conselleiro falou de problemas urxentes, da
dignificación da función docente e do abandono e do
fracaso escolar, polo que é preciso abordar esta cuestión
dentro dun marco global maior, polo que hai que priorizar.
Así mesmo, insistiu en que as medidas máis importantes
non se van ver nesta lexislatura.

Incremento da gratificación por xubilación anticipada
e actualización das retribucións

O Conselleiro mostrouse partidario de entrar na
media, sinalando que estabamos aí (preto); ao
comentarlle que coas revisións que se estaban a
facer volviamos a quedar na cola, insistiu en que o
seu compromiso é co desemprego e que para actuar
teñen que moverse no plan de austeridade do
goberno. Non anunciou nin canto nin cando.

Creación das escolas de nais e pais

Mostráronse partidarios de achegar ás nais e aos pais
á escola para implicalos na formación e na vida dos
centros, pero non concretaron máis. Repetiron as mesmas
ideas xerais que anticipara ao falar da dignificación da
función docente.

2.2. ASPECTOS NEGATIVOS E OUTROS QUE NON
SE RECOLLEN

Xestión dos comedores

Dende o STEG demandamos comedores gratuítos en
todos os centros públicos galegos xestionados pola
Consellería, pois consideramos que a xestión non pode
deixarse á vontade e posibilidade das ANPAs, moito
menos privatizarse.

O Conselleiro entendía que era unha demanda
comprensible, pero se mostrou cauto debido á existencia
dunha débeda importante, que haberá que xestar dalgún
xeito. Neste aspecto insistiu no compromiso de actuar
con austeridade dentro da crise.

Polo demais, mostrouse partidario de revisar a oferta
dos menús e adaptalos ás necesidades de cada rapaza
ou rapaz.

Así mesmo, confirmou que a xestión dos comedores
está en mans da Consellaría, que paga directamente o
servizo. En canto á xestión directa dos menús, afirmou
que hai veces que sae máis económico e con máis
garantías externalizar en empresas de catering.

Visión da convivencia escolar:“aulas convertidas
nun campo de batalla”

Dende o STEG mostramos interese en coñecer o
significado da expresión “aulas convertidas en campos
de batalla” que figura no seu programa, pois nos parece
que é mostra unha análise errada e falseadora da
convivencia escolar na medida en que non recolle a
verdadeira realidade dos centros educativos galegos.
Para o STEG a convivencia nos centros educativos pode
cualificarse de boa e estas interpretacións crean un
estado de opinión pernicioso para o ensino público.

Neste aspecto o Conselleiro desviou o tema cara a
aspectos máis xenéricos: dignificación do labor docente,
premiar o esforzo individual do alumnado e mudar a
disciplina dentro da aula; o Conselleiro entendía, ademais,
que para lograr isto cómpre recoñecer a autoridade da
profesora ou do profesor e premiar a cultura do esforzo:
respectalos profesores, o libro e o material, as
compañeiras e os compañeiros... Mencionou tamén a
función que realizarán as traballadoras ou os traballadores
sociais...

Redución do fracaso escolar

Dende o STEG insistimos na necesidade de elaborar
un plan integral que aborde este tema  dentro do currículo,
non como horas a maiores do horario escolar.

O Conselleiro e o SX relacionaron o fracaso coa atención
á diversidade escolar; neste sentido, mostráronse
partidarios de ofrecer unha atención individualizada
dentro das posibilidades e atender a colectividades
específicas. Así mesmo, entendían que o tratamento do
fracaso debería de realizarse dentro do horario escolar
obedecendo a un plan homoxéneo e integrado.

Xornada reducida nos meses de xuño e setembro

Dende o STEG demandamos un compromiso para a
volta á xornada reducida de 4 horas.

A resposta da Consellaría foi taxativa: para este curso
non. Para o curso que vén estudarase a proposta.

Negociación dun acordo de estabilidade para o
profesorado interino

Dende o STEG solicitamos que se abrise unha mesa de
negociación da estabilidade do profesorado interino,
lembrándolle que como consecuencia deste proceso de
acceso á Función Pública e dos erros na OEP, moitas
persoas en situación de interinidade perderon a súa
estabi l idade ao converterse en subt i tutas.

A Consellaría valorou positivamente o proceso selectivo
e o SX afirmou non ter coñecemento dese colectivo
afectado. Non se comprometeron a abrir unha mesa de
negociación da estabilidade do profesorado interino,
aínda que existe a posibilidade de que nun futuro
volvamos a tratar ese tema.

Reforma do currículo de bacharelato

Dende o STEG demandamos unha reforma que teña
en conta a toda a comunidade educativa orientada cara
á recuperación da carga horaria das materias afectadas
polo actual Decreto. Neste sentido, preguntámoslle polas
optativas de Bacharelato e demandamos a inclusión
xeoloxía como optativa.

O Conselleiro contestou que está a espera dunha nova
reforma ministerial. O SX non se mostrou partidario de
modificar neste momento ningunha das optativas.

Xuntas de persoal

Dende o STEG comunicámoslle o noso malestar por
como están a funcionar neste últimos meses e
demandamos o nomeamento, de xeito urxente, dun
interlocutor coa administración.

Dende a Consellaría contestóusenos que en días
nomearán aos interlocutores territoriais, en cando rematen
a estrutura orgánica. Así mesmo, insistiu en que, dende
o día do seu nomeamento, había unha orde clara de
xestión dirixida ás secretarias e aos secretarios.

Programa preescolar na casa

Dende o STEG demandamos que sexa asumido pola
Consellaría e a restitución do profesorado retirado.

O SX entendía que a medida que as crianzas que
puideran beneficiarse dese programa se vaian
incorporando aos centros educativos, é un programa
que se pode ir desmantelando.

Dende o STEG insistimos na conveniencia do programa,
relacionándoo co traballo social e a implicación das
familias na educación, polo que mostraron a súa


